09.01.2018
ქართული პრესის მონიტორინგი

სარჩევი:
3რეზონანსი


3სააკაშვილის საქართველოში ექსტრადირება სულ უფრო რეალური ხდება( რეზონანსი)


3იურისტები: იუსტიციის მინისტრი დემოკრატიის არსის დისკრედიტაციას ახდენს (რეზონანსი)


4ხაჯიმბა შესაძლოა, ქართველი პატიმრის გაშვების გამო გადააყენონ (რეზონანსი)


5ოჯახის ყოველთვიური ხარჯი 50 ლარით გაიზარდა და მალე კიდევ 22 ლარით მოიმატებს (რეზონანსი)


6საქართველოში იაფად გამომუშავებულ დენს  ყველაზე ძვირად ყიდიან (რეზონანსი)


6სასწრაფოდ საჭიროა 80 სერვისცენტრი, თორემ ტექდათვალიერება ისევ გაიჭედება (რეზონანსი)


7ახალი თაობა


7განხეთქილება „ქართულ ოცნებაში“/ სოფო კილაძე ეკა ბესელიას კრიჭაში ჩაუდგა (ახალი თაობა)


8რომელი ოპოზიციური პარტია დაასაჩუქრა ივანიშვილმა ბიტკოინებით (ახალი თაობა)


8თამარ კორძაია: სააკაშვილის მოსამართლეებმა „ ოცნებას“ სრული მორჩილება გამოუცხადეს ( ახალი თაობა)


9მალხაზ მაჩალიკაშვილი: ხელისუფლებას ჩემი შვილის გამოჯანმრთელება არ უნდა (ახალი თაობა)


9ტექდათვალიერებისთვის სულ 115 ხაზი გვჭირდება(ახალი თაობა)




რეზონანსი

 სააკაშვილის საქართველოში ექსტრადირება სულ უფრო რეალური ხდება( რეზონანსი)

ავტ. ეკატერინე ბასილაია

 მიხეილ სააკაშვილის მიმართ გამოტანილი პირველი 3 წლიანი გამამტყუნებლი განაჩენის შემდეგ უფრო გაძლიერდა მოლოდინი, რომ მეორე ნაბიჯი  სააკაშვილის ექსტრადირებისთვის  შესაბამისი პროცედურების დაწყება იქნება კიევში. განცხადებები უკვე კეთდება თბილისშიც და  კიევშიც. უკრაინის პროკურატურამ განაცხადა, რომ თბილისის სასამართლოს განაჩენი  შეიძლება განიხილოს, როგორც სააკაშვილის საქართველოში ექსტრადიციის საფუძველი. საქართველოს მთავარი პროკურორის მოადგილე გიორგი  გიორგაძეც ამბობს, რომ თბილისი კიევის გადაწყვეტილების მოლოდინშია. იურისტი გელა ნიკოლაიშვილი გაზეთთან საუბრისას აღნიშნავს, რომ თუკი უკრაინამ საექსტრადიციო პროცედურები დაიწყო, ის დიდი ალბათობით შეიძლება 1 წლამდეც  გაიწელოს.

 იურისტები: იუსტიციის მინისტრი დემოკრატიის არსის დისკრედიტაციას ახდენს (რეზონანსი)

ავტ. თიკო  ოსმანოვა

 იუსტიციის მინისტრის განცხადებით, პრეზიდნეტის უფლებამოსილება პატიმრების შეწყალებასთან დაკავშირებით შეუზღუდავი არ არს და ის სამართლებრივ კონტროლს ექვემდებარება. თუმცა რას გულისხმობს წულუკიანი, იურისტებისთვის გაუგებარია. მათი თქმით, შეწყალება ხდება პრეზიდენტის ბრძანების საფუძველზე და ეს მისი დისკრეციული უფლებაა, რომელიც არ კონტროლდება

 საია-ს იურისტის გიორგი გოცირიძის თქმით, არ არსებობს კანონი რომელიც მოაწესრიგებს პრეზიდენტის ამ უფლებამოსილების განხორციელებას.  მის აზრს იზიარებს იურისტი ლევან ალაფიშვილიც, მისი თქმით წულუკიანის განცხადება დემოკრატიის არსის დისკრედიტაციას ახდენს.

„ შეწყალება პრეზიდენტის კონსტიტუციური უფლებაა და ეს კონტროლს არ ექვემდებარება. კონტროლს შეიძლება ექვემდებარებოდეს მხოლოდ ნებისმიერი ადამიანის მიერ კანონის დაცვა ან კანონს მიღმა ქმედებები. ეს ორი აბსოლუტურად სხვადასხვა რამეა“-ამბობს ალაფიშვილი.

 ხაჯიმბა შესაძლოა, ქართველი პატიმრის გაშვების გამო გადააყენონ (რეზონანსი)

ავტ. ნინი ქეთელაური

 „რეზონანსი“ აფხაზეთის ე.წ. მთავრობის მიერ  გათავისუფლებულ პატიმარზე გიორგი ლუკავაზე წერს. გაზეთის ცნობით ლუკავა სასჯელს დრანდის ციხეში იხდიდა, ის გალის რაიონში სოფლე ბარღების სასაფლაოზე 2011 წელს დააკავეს. სეპარატისტები და ოკუპანტები ლუკავას პარტიზანული მოძრაობის ერთერთ ლიდერად მოიაზრებენ და 1994 წელს სოფელ თალაგონიდან 14 აფხაზი სამხედროს გატაცებაში ადანაშაულებენ, რომლებიც მოგვიანებით ზუგდიდის რაიონში დაიღუპნენ, ასევე გუდაუთაში მომხდარ მკვლელობებშიც. ეს ლუკავას მეორე პატიმრობა იყო.
 აფხაზეთის  უშიშროების ყოფილი მინისტრი ლევან კიკნაძე ამბობს, რომ აფხაზეთში განვითარებული მოვლენები ლუკავას პიროვნებას არ უკავშირდება და ეს უბრალოდ საბაბია, რომლიც ქართველების მიმართ აგრესიულად განწყობილმა ოპოზიციამ კარგად გამოიყენა.
 ოჯახის ყოველთვიური ხარჯი 50 ლარით გაიზარდა და მალე კიდევ 22 ლარით მოიმატებს (რეზონანსი)

ავტ. თამუნა მუკბანიანი

 გამოცემის ცნობით, ბოლო ერთ წელიწადში საქართველოში მცხოვრები საშუალო ოჯახის ყოველთვიური ხარჯი სულ მცირე 50 ლარით ხოლო წელიწადში 500 ლარით არის გაზრდილი. კომუნალური გადასახადების სიმძიმე წლის დასაწყისშივე აისახება ოჯახის ბიუჯეტზე. ამიტომ ყოველთვიური ხარჯები კიდევ უფრო გაიზრდება. ექსპერტი ეკონომიკის საკითხებში პაატა აროშიძე თვლის, რომ ხარჯები კიდევ უფრო მოიმატებს წლის მანძილზე და გაძვირებული ცხოვრება არავის შეუმსუბუქებს ყოფას.

 აკადემიკოსი პაატა კოღუაშვილი „რეზონანსთან“ საუბრისას ამბობს, რომ ცხოვრების გაძვირების ტენდენცია 2018 წელსაც შენარჩუნდება და ხელისუფლების პროპაგანდა, რომ რამე გამოსწორდება სასაცილოც კია.

 საქართველოში იაფად გამომუშავებულ დენს  ყველაზე ძვირად ყიდიან (რეზონანსი)

ავტ. მარი ჩიტაია

ელექტროენერგიის გადასახადის სიდიდის მიხედვით საქართველო რეგიონში ერთერთი პირველია . მიუხედავად იმისა, რომ ქვეყანა ჰიდრორესურსით მდიდარია და შედარებით იაფი დენიც იწარმოება მოსახლეობისთვის სამომხმარებლო ტარიფი არა მარტო ამიერ კავკასიაში, არამედ დსთ-ს სივრცეში ერთერთი ყველაზე მაღალია.

 ენერგეტიკოსი  თემურ ჭიჭინაძე გაზეთთან საუბრისას ვარაუდობს, რომ საქართველოში მოქმედ ენერგოკომპანიებს  არ აქვთ შესრულებული ხელშეკრულებით ნაკისრი ვალდებულებები.
სასწრაფოდ საჭიროა 80 სერვისცენტრი, თორემ ტექდათვალიერება ისევ გაიჭედება (რეზონანსი)

ავტ. მარი ჩიტაია

ეკონომიკისა და მდგრადი განვითარების სამინისტროს ინიციატივით, ავტოსატრანსპორტო საშუალებების პერიოდული  ტექნიკური ინსპექტირების რეფორმის ფარგლებში ღია კარის დღე გაიმართა. რომელსაც ტექნიკური ცენტრების წარმომადგენლები და ამ სფეროთი დაინტერესებული პოტენციური ინვესტორები დაესწრნენ. შეხვედრას მინისტრი მოადგილე გიორგი ჩერქეზიშვილი უძღვებოდა. გიორგი ჩერქეზიშვილის თქმით,   კონსულტანტების რეკომენდაციით, ქვეყნის მასშტაბით რეგიონების ჩათვლით ტექდათვალიერებისთვის სულ 115 ხაზია საჭირო, თუმცა მოცემულ ეტაპზე 80 სერვის ცენტრი საკმარისია. ჩერქეზიშვილმა აღნიშნა რომ საქართველოში ამჟამად 35 ცენტრი მოქმედებს მხოლოდ,

ახალი თაობა

 განხეთქილება „ქართულ ოცნებაში“/ სოფო კილაძე ეკა ბესელიას კრიჭაში ჩაუდგა (ახალი თაობა)

 გამოცემის ცნობით, „ქართულ ოცნებაში“ არეულობას ელიან და დაპირისპირება, სავარაუდოდ, გაზაფხულზე დაიწყება.

 სააგენტო ნიუპოსტის წყაროზე დაყრდნობით გაზეთი წერს, რომ განხეთქილების ვაშლის როლი“ შესაძლოა, ადამიანის უფლებათა დაცვის კომიტეტის ხელმძღვანელს, სოფო კილაძეს დაეკისროს. უცნობი წყარო  ამბობს, რომ ადამიანის უფლებათა დაცვის კომიტეტის ხელმძღვანელი ცდილობს, პარტიაში თუ არა, პარლამენტში გარკვეული გავლენა მოიპოვოს და  “კრიჭაში განსაკუთრებით ეკა ბესელიას უდგას“.  „ახალი თაობა“ ვარაუდობს, რომ ინფორმაცია  შესაძლოა სიმართლე იყოს, რადგან კილაძეს თავის დროზე იურიდიული კომიტეტის თავმჯდომარეობა სურდა, ამასთანავე  ეკა ბესელია კვლავ „ქართული ოცნების“ სახეა, მაშინ როცა ამგვარი სურვილი 2016 წელს საარჩევნო სიებში ახლად შეყვანილ პირებს  ჰქონდათ,
 გაზეთი მკითხველს  სოფიო კილაძესთან დაკავშირებულ  სკანდალს ახსენებს. ადამიანის უფლებათა კომიტეტის თავმჯდომარეს საკუთარი კომიტეტის თანამშრომელი შრომითი უფლებების შელახვაში ადანაშაულებს და სასამართლოში უჩივის.
 რომელი ოპოზიციური პარტია დაასაჩუქრა ივანიშვილმა ბიტკოინებით (ახალი თაობა)

ავტ. შორენა მარსაგიშვილი

 ინტერვიუ გიგლა  ბარამიძესთან

 გიგლა ბარამიძის  ცნობით, ხელისუფლება ცდილობს  მისთვის სასურველი ოპოზიცია გაამდიდროს. რესპოდენტი ამბობს, რომ მათ  მიიღეს „გარკვეული დეტალები ამ მიმართულებით“, მიმდინარეობს სერიოზული  შესწავლა და ინფორმაცია მალე გასაჯაროვდება. ჟურნალისტის რეპლიკას, რომ ბიტკოინები ოპოზიციიდან ირმა ნადირაშვილს აქვს, ბარამიძე პასუხობს, რომ ასეთი მხოლოდ ნადირაშვილი არ არის და საზოგადოება მალე ყველაფერს გაარკვევს.
 გიგლა ბარამიძის აზრით, „ქართული ოცნება“ ცდილობს „გაათეთროს“ სააკაშვილი, რადგან არ უყენებს მას იმ ბრალდებებს რაც ყოფილი პრეზიდენტის სამუდამო პატიმრობას უზრუნველყოფს, გირგვლიანის საქმეს კი  „სტრასბურგში წაიღებენ და მთლიანად დაეშლებათ“.

 თამარ კორძაია: სააკაშვილის მოსამართლეებმა „ ოცნებას“ სრული მორჩილება გამოუცხადეს ( ახალი თაობა)

ავტ. ნათია ხურცილავა

 ინტერვიუ თამარ კორძაიასთან
 თამარ კორძაია ეთანხმება პრეზიდენტის განცხადებას, რომლის მიხედვითაც სასამართლო სისტემა საქართველოსთვის კვლავ აქილევსის ქუსლად რჩება. კორძაია თვლის, რომ სააკაშვილის დროინდელი მოსამართლეები სრულად „გადმოვიდნენ აქეთ მხარეს“ და ახლა უკვე „ქართული ოცნების“  მითითებებს ასრულებენ. 
„ანა დოლიძის კანდიდატურა შესანიშნავია, მე მივესალმები მის კანდიდატურას“- ამბობს თამარ კორძაია პრეზიდენტის გადაწყვეტილებაზე ანა დოლიძის   იუსტიციის საბჭოს წევრად  დანიშვნის შესახებ.

 მალხაზ მაჩალიკაშვილი: ხელისუფლებას ჩემი შვილის გამოჯანმრთელება არ უნდა (ახალი თაობა)

ავტ. შორენა მარსაგიშვილი

 გამოცემა წერს, რომ მაჩალიკაშვილთან დაკავშირებით სკანდალი გრძელდება და ოჯახი ამბობს, რომ ხელისუფლებას მათი ვაჟის გამოჯანმრთელება არ სურს. ოჯახის ადვოკატის ინფორმაციით, ხელისუფლებამ მოიტყუა, როდესაც თქვა რომ გერმანიის კლინიკამ უარი  განაცხადა პაციენტის მიღებაზე. ოჯახის ადვოკატი ამბობს, რომ არსებობს ეჭვი, რომლის მიხედვითაც   დაჭრილისთვის კლინიკის შერჩევის  საკითხი ხელში ჩაიგდო გომელაურების კლანმა.  მალხაზ  მაჩალიკაშვილი შვილის გერმანიაში გადაყვანას ითხოვს და ამტკიცებს, რომ ჯანდაცვის სამინისტროზე ზეწოლას სუს-ი ახორციელებს.

 ტექდათვალიერებისთვის სულ 115 ხაზი გვჭირდება(ახალი თაობა)

 ეკონომიკისა და მდგრადი განვითარების სამინისტროს ინიციატივით ავტოსატრანსპორტო საშუალებების პერიოდული  ტექნიკური ინსპექტირების რეფორმის ფარგლებში ღია კარის დღე გაიმართა. რომელსაც ტექნიკური ცენტრების წარმომადგენლები და ამ სფეროთი დაინტერესებული პოტენციური ინვესტორები დაესწრნენ. შეხვედრას მინისტრი მოადგილე გიორგი ჩერქეზიშვილი უძღვებოდა. გიორგი ჩერქეზიშვილის თქმით,   კონსულტანტების რეკომენდაციით, ქვეყნის მასშტაბით რეგიონების ჩათვლით ტექდათვალიერებისთვის სულ 115 ხაზია საჭირო.

